
Broj: 01-11-4-209-4/22 
Datum, 10.03.2022. godine 
 
 
Na osnovu člana 69. stav (2) tačka e), člana 70. Zakona o javnim nabavkama Bosne i     
Hercegovine („Službeni glasnik BiH“, broj: 39/14), člana 21. Statuta JU Službe za zapošljavanje    
TK, broj: 01/1-1-45/2-17-1 od 26.09.2017. godine, broj: 01/1-1-45/2-17-1/19 od 19.08.2019. godine,   
broj: 01-02-541/P-5/19-4 od 21.01.2020. godine i broj: 01/1-04-379/21-3 od 10.06.2022. godine, 
direktor donosi: 
 
 

O D L U K U 
o poništenju postupka javne nabavke 

 
 

Član 1. 
 

Poništava se postupak javne nabavke kancelarijskog materijala, obzirom da su cijene svih 
prihvatljivih ponuda znatno veće od osiguranih sredstava za predmetnu nabavku. 
 

Član 2. 
 

Predmetni postupak javne nabavke poništava se u skladu sa članom 69. stav 2. tačka e) Zakona o 
javnim nabavkama Bosne i Hercegovine. 
 

Član 3. 
 

Ova Odluka objavit će se na web stranici JU Služba za zapošljavanje Tuzlanskog kantona – 
www.szztk.ba. 
 

O b r a z l o ž e nj e 
 

Postupak javne nabavke kancelarijskog materijala, pokrenut je Odlukom o pokretanju postupka, 
broj: 01-11-4-209/22 od 08.02.2022. godine. 
Postupak predmetne javne nabavke proveden je putem konkurentskog zahtjeva za dostavu ponuda 
sa namjerom provođenja e-aukcije. 
Procijenjena vrijednost predmetne javne nabavke  iznosi 31.452,99 KM bez PDV-a. 
Obavještenje o nabavci, broj: 647-7-1-11-3-8/22 objavljeno je na Portalu javnih nabavki, dana 
11.02.2022. godine. 
Javno otvaranje ponuda bilo je predviđeno za 24.02.2022. godine u 11:30 h. 
Prilikom otvaranja ponuda, na osnovu Zapisnika o prijemu zahtjeva za učešće/ponuda u postupku 
javne nabavke, Komisija za javne nabavke je utvrdila da je došlo ukupno četiri (4) ponude i to 
sljedećih ponuđača:  
1. Alfadivit doo Živinice, 
2. Aero Exclusive doo Sarajevo, 
3. R&S doo Sarajevo- Vogošča i  
4. Svjetlostkomerc dd Sarajevo. 

http://www.szztk.ba/


Navedeno je konstatovano Zapisnikom o otvaranju ponuda broj: 01-11-4-209-2/22 od 24.02.2022. 
godine, koji je poslat svim učesnicima. 
Istog dana Komisija za javne nabavke je otpočela pregled i ocjenu ponuda, nakon čega je utvrdila 
da ponuda ponuđača Alfadivit doo Živinice ne ispunjava sve kriterijume tražene tenderskom 
dokumentacijom, odnosno navedeni ponuđač nije dostavio traženi spisak o uspješnoj realizaciji 
ugovora (koji sadrži minimalno jedan ugovor čija je vrijednost najmanje 30.000,00 KM bez PDV-a) i 
potvrdu o realizaciji ugovora, čije je vrijednost najmanje 30.0000,00 KM bez PDV-a. 
Obzirom na navedeno, Komisija je konstatovala da je ponuda neprihvatljiva. 
Za ostale tri ponude, Komisija je utvrdila da ispunjavaju sve uslove tražene tenderskom 
dokumentacijom, ali da su cijene istih iznad procjenjene vrijednosti javne nabavke. 
Planirana e-aukcija je zakazana za 02.03.2022. godine.  
Nakon što je završena e-aukcija, Komisija je nastavila sa pregledom i ocjenom ponuda. Na osnovu 
Izvještaja o toku i završetku e-aukcije, utvrđeno je da nije došlo do smanjenja cijena, odnosno da su 
cijene svih ponuda ostale nepromjenjene. 
Obzirom na navedeno, Komisija je u Zapisniku o pregledu i ocjeni ponuda, broj: 01-11-4-209-3/22, 
dala prijedlog direktoru da sklopi Ugovor sa ponuđačem R&S doo Sarajevo, koji je ponudio najnižu 
cijenu među prihvatljivim (37.943,92 KM bez PDV-a), ukoliko ugovorni organ može obezbjediti 
dodatna sredstva potrebna za finansiranje ovog ugovora i ukoliko cijena nije znatno veća od 
osiguranih sredstava. Ukoliko ugovorni organ ne može obezbjediti ova sredstva i cijene prihvatljivih 
ponuda su znatno veće od osiguranih sredstava, Komisija je dala prijedlog da se postupak poništi, u 
skladu sa članom 69. stav 2) tačka e) Zakona o javnim nabavkama. 
U skladu sa navedenim prijedlogom, direktor je uputio dopis Sektoru za finansije i računovodstvo, 
kojim je tražio dostavu informacije o  raspoloživosti srdstava za ovu poziciju. 
U odgovoru Sektora za finansije i računovodstvo, broj: 06-11-sl od 10.03.2022. godine, jasno je 
naglašeno, da je na osnovu Finansijskog plana i Plana javnih nabavki, za ovu poziciju predviđeno 
ukupno 31.452,99 KM bez PDV-a, odnosno 36.800,00 KM sa PDV-om. 
Obzirom na navedeno, konstatovano je da je cijena najniže ponude, ponuđača R&S doo Sarajevo-
Vogošča, za 6.490,93 KM veća od raspoloživih sredstava i da je vidiljivo da ugovorni organ nema 
sredstava za realizaciju ovog Ugovora. 
Uzimajući u obzir prethodno navedeno, a nakon razmatranja Zapisnika o pregledu i ocjeni ponuda 
,Izvještaja o radu komisije te dopisa Sektora za finansije i računovodstvo, direktor je donio odluku 
da poništi predmetni postupak. 
Navedena Odluka donesena je u skladu sa članom 69. stav 2) tačka e) Zakona o javnim 
nabavkama. 
 
Uputstvo o pravnom lijeku:  
Protiv ove Odluke može se izjaviti žalba Uredu za razmatranje žalbi BiH, putem Ugovornog organa, 

najkasnije u roku od 10 (deset) dana od dana prijema ove Odluke. 

Žalba se podnosi u dovoljnom broju primjeraka, a koji ne može biti manji od tri. 

Naknada za žalbu je propisana članom 108. Zakona o javnim nabavkama. 

 
Dostaviti: 
1. Ponuđači 4x 
2. Odjeljenje za pravne i opće poslove 
2. a/a  

 
 
Pripremila: 
mr.iur.Ahmetović Berisa, bachelor prava 
Stručni savjetnik za javne nabavke i pravne poslove 

 
                                                                                                                    D I R E K T O R 
         _________________________ 
 
                                                                                                         Fahrudin Mustafić, dipl.pravnik 


